
poeti dengen pengrasahan haloes, membikin lekas sekali timboel ia poenja rasa kasian, dan achirnja soeda memimpin ia begitoe djaoe, hingga ia djato tjinta pada satoe nona dengen saantero ia poenja djiwa. Nona itoe sekarang soeda mendjadi ia poenja istri, dan apa jang ia harep dari itoe istri salagi mendjadi toendangan, samoea ada terkaboel lama ia soeda impiken dan bajangke dengen pikirannja. Habis apatah lagi jang misti dimaoein oleh satoe orang boeat djadi satoe manoesia jang paling broentoeng di ini doenia?

Loembranja orang menganggap benar: terdjebloes dalem kasoekran artinja alamken kadoeka-han, dan kadoekahan itoe adalah jang paling hei-bat mengoerangken penhidoepan broentoengnja pasangan soeami dan istri, tapi bagi Hoei-djin dan Bong-loan hal itoe adalah laen sekali! Sadari ia-orang terangkep dengen tali nikah, belon pernah iaorang mengal apa namanja kadoekahan hati. Bong-loan ada disajang oleh samoea orang dalem roemah martoewanja, ia poenja tali persobatan sama Sioe-kioe samingkin lama ada djadi samingkin kekal, dan laen dari itoe ia poenja entjim djoega sekarang ada berlakoe manis sekali padanja. Hoel-djin!-ja, anak moeda itoe bebrapa kali ada me-rasa dirinja terdjebloes dalem kasoekeran boeat oeroesan dagang, jang Hoay-wan samingkin lama

